
Urteko aro seinalatuetan herri kultura-

ren oroitzapenezko dena, herriaren ondare 

denez, komeni zaigu iraun araztea, mendez 

mende tokian tokiko balioak gordeaz. Irrati 

eta telebistaren bidez eredu bakarretara 

garamatzate, han eta hemen kanta ber-be-

rak hedatuz, Gure esaera zaharrak dioenek: 

beti bat, beti bat, txori txarraren kanta. 

Beraz, txoritxarraren kanta gerta ez da-

din, itzuli gaitezen herri bakoitza bere era 

zaharra berpiztera eta berritzerik etortzeko-

tan, betor era jatorretan oinarritutakotik. 

Horrela, Eguberrietan, bikain lagunduko 

genuke Lizardiren gogoa: 

soina zahar, berri gogoa; 

azal horizta, muin betirakoa. 

Gure folklorearen aberasgarri, nire us-

tez, hori suspertzea komeni zaigu eta ho-

rren nahiak naroa Hondarribiak Jaiotza nola 

aurkezten zuen adieraztera, aspaldi jasota-

ko zatien bidez. Nork daki horrela jokatuz, 

geroan zitu hobean jasotzen ez ote diguten 

lagunduko? 

Nils M. Holmer, Lund Unibertsitateko 

irakasleak, duela 30 urte hizkuntzaren iker-

ketaz hemen egin zituen bilketa haietan, 

bertan kantatzen ziren bi billantzikoren 

bertsoak jaso zituen Medianborda baserri-

ko Lino Ugartegandik, El idioma vasco 

hablado (1964) liburuan datozenez. Haren 

bilketa hizkuntzalaritzakoa zenez, ez zuen 

doinurik jaso, baina hara hor bi bertso Je-

susen Jaiotza aipatzen dutenak: 

Bata don Gaspar, 

Bestea Meltxor, 

Horiek denak. 

Bazekiten eternidadea nola zan: 

Hala behar zan, hala izan zan. 

Jesus Maria, behar du izan. 

Herrian zenbait galai gazte, 

Kantuz gera atera 

Atseginaz poz haundi batez 

Gaur zuek ematera 

Hobetoago kantatuko degu. 

Gaur baino askoz ere 

Jaungoikok gabon digula 

Datorren urteraino. 

Argi dago bigarrena behintzat errondan 

kantatzekoa dela. Azkuek mende honen 

haseran jaso zuenean kontarizko eta erron-

dakoa nahasirik aurkitu zituen, eta, gainera, 

zati batean Bizkaiko kutsuz. Itsas-bidezko 

harremanak berez ematen dute hori. 

Hondarribiko Higinio Salaberrik konta-

tua da, eta ikus dezakegunez, bigarrengo 

bertsoa hain hedatua den "Hator, hator!..." 

delakoaren zati bat da eta hirugarrena ne-

ronek Eibarkotzat bildu nuenarena. Baina, 

hara hor doinu ta guzti Cancionero popu-

lar vasco-ren 1142.orrialdean datorren be-

zala: 

Urriaren hiruan 

ginaden atera, 

egualdi ona zelako, 

gure biajera, 

Santanderren barrena 

azkar pasa gera, 

bainan bazan zeregin 

handikan aurrera. 

Gabon gabon pasa dezagun 

Aita ta Amaren aldean, 

ekusiko degu aita farrez, 

ama ere bai txit kontentuz tuluntun. 

Bai eta neuk ere zelango tragua! 

lehendanik esanez Jesus: 

arriba y arriba, altzate la pata 

goazen Espainiara Frantzia lagata. 

